
3. Гонар беларускай педагогікі 

Амаль 35 гадоў назад — у 1978 годзе я пачаў працаваць у Мінскім 
дзяржаўным педагагічным інстытуце імя А. М. Горкага, які ў 1993 годзе 
быў пераўтвораны ў Беларускі дзяржаўны педагагічны ўніверсітэт, а хутка 
яму прысвоена імя М. Танка. 

Памятаю, што ў першыя месяцы сваёй працы на факультэце пачатковых 
класаў я сустрэў прыгожую і, як хутка вызначылася, вельмі эрудзіраваную 
жанчьгау. Гэта была дацэнт Ефрасіння Георгіеўна Андрэева. Толькі пазней 
я даведаўся, што яна была жонкай майго старога знаёмага—знакамітага 
і сльганага беларускага вучонага-гісторыка Леаніда Лыча. 

Ефрасіння Георгіеўна прыемна здзівіла мяне добрым веданнем гісторыі 
Беларусі, а таксама адданасцю гісторыі беларускай педагогікі. Мы неад-
наразова сустракаліся і гутарылі на розныя тэмы. Памятаю, яна вельмі 
зацікавілася біяграфіяй і дзейнасцю Уладзіміра Іванавіча Пічэты, аб якім 
я абараніў кандыдацкую дысертацыю. 

3 таго часу я сачыў за публікацыямі Ефрасінні Георгіеўны, якая ў 
1988 годзе стала доктарам педагагічных навук, а ў 1991 — прафесарам. 

Дачка рускага народа, выпускніца Башкірскага педагагічнага інстьпу-
та, яна ў 1958 годзе прыехала ў Мінск і адразу пачала вучыць беларускую 
мову. Свабодна валодаючы гэтай мовай, яна доўгія гады прапагандавала 
яе на старонках рэспубліканскага друку, у сродках масавай інфармацыі, 
на сваіх лекцыях і семінарах сярод студэнтаў. Між іншым, па прьпсладу 
Е. Г. Андрэевай шэраг выкладчыкаў нашай вышэйшай навучальнай ус-
тановы пачалі вывучаць беларускую мову, не гаворачы ўжо аб студэнтах. 

Аўтару гэтых радкоў давялося сустракацца з работнікамі Міністэрст-
ва адукацыі Беларусі і навуковымі супрацоўнікамі Навукова-даследчага 
інстытута педагогікі, якія добрымі словамі ўспаміналі сваю былую калегу 
Ефрасінню Георгіеўну Андрэеву. 

Навуковая грамадскасць, вучоныя ў галіне педагогікі высока ацанілі 
яе працы «Гісторыя педагогікі. Ч. 1: Гісторьм замежнай педагогікі са 
старажытных часоў да 1992 г.» (Мінск, 1992) і «Гісторыя педагогікі. Ч. 2: 
Гісторьтя педагогікі Беларусі са старажытных часоў да 1917 г.» (Мінск, 
1993). Пасля выдання гэтых кніг і без таго вялікі аўтарытэт прафесара 
Ефрасінні Георгіеўны Андрэевай рэзка павысіўся. 

Гэтага вучонага па праву можна назваць гонарам беларускай педагогікі. 
Е. Г. Андрэева была адным з самых таленавітых даследчыкаў гісторыі на-

роднай асветы і педагагічнай думкі Беларусі, аўтарам вельмі каштоўных, 
змястоўных і карысных дапаможнікаў для студэнтаў ВНУ. 

Найбольш вядомым вучэбным дапаможнікам Ефрасінні Георгіеўны 
акрамя «Гісторыі педагогікі Беларусі са старажытных часоў да 1917 г.» 
стала «Гісторыя народнай аду кацыі Беларусі (1917-1941)»(Мінск, 2001). 

Між іншым, гэта выданне было дапушчана Міністэрствам адукацыі 
Рэспублікі Беларусь у якасці вучэбнага дапаможніка для студэнтаў 
педагагічных спецыяльнасцей вышэйшых навучальных устаноў. Яно 
прызначаецца выкладчыкам і студэнтам педагагічных ВНУ, тэхнікумаў і 
кафедраўпедагогікі, настаўнікам, атаксама работнікам народнай адукацыі 
Рэспублікі Беларусь. 

Кніга Е. Г. Андрэевай «Гісторыя народнай адукацыі Беларусі 
(1917-1941)» прыемна здзіўляе не толькі сваім зместам, але і навуковай 
смеласцю яе аўтара. У ёй раскрьгеаюцца шляхі станаўлення і далейшага 
развіцця нацыянальнай сістэмы народнай адукацыі і школы на Беларусі ў 
1917-1941 гадах. На аснове аналізу шматлікіх гістарычных крыніц, у тым 
ліку самых навейшых, з улікам сучасных поглядаў на развіццё беларускага 
грамадства ў гэтым вучэбным дапаможніку распрацаваны тэарэтычныя 
асновы нацыянальнай адукацыі, паказана дзейнасць Народнага камісары-
ята асветы БССР, наркамаў Усевалада Ігнатоўскага, Антона Баліцкага, іх 
паплечнікаў і пераемнікаў па стварэнню нацыянальнай школы і дзіцячага 
сада, развіццю ідэй гуманізацыі, дэмакратызацыі школы і ўстанаўлення 
гарманічных сувязей паміж нацыянальным, інтэрнацыянальным і агуль-
началавечым. 

Шмат новага для свайго часу і цікавага змешчана ў вучэбных дапамож-
ніках Е. Г. Андрэевай «Асвета ў старажытнай Беларусі і Вялікім Княстве 
Літоўскім» (Мінск, 2000) і «Асвета і педагагічная думка Беларусі ў перыяд 
Рэчы Паспалітай» (Мінск, 2000). 

Шэраг цікавых і змястоўных прац Ефрасінняй Георгіеўнай напісана 
сумесна з сваім мужам—вядомым не толькі ў Беларусі, але і за яе межамі 
вучоным-гісторыкам Леанідам Міхайлавічам Лычом. На мой погляд, са-
май высокай ацэнкі заслугоўвае іх вучэбны дапаможнік «Шляхі сталення. 
Да 70-годдзя ўтварэння Вышэйшага педагагічнага інстытута ў Мінску» 
(Мінск, 2001). У ім на багатым фактычным матэрыяле, з выкарыстаннем 
невядомых архіўных матэрыялаў з фондаў Нацыянальнага архіва Рэс-
публікі Беларусь выкладзены пытанні ўзнікнення і развіцця Вышэйшага 
педагагічнага інстытута ў Мінску ў перыяд 1914-1940 гадоў 

Е. Г. Андрэева карысталася вялікім аўтарытэтам сярод выкладчыкаў і 
студэнтаў БДПУ імя М. Танка. Многія студэнты імкнуліся паслухаць яе 
даклады і выступленні на міжнародных і рэспубліканскіх навуковых кан-
ферэнцыях. Некаторьм студэнты называлі яе педагогам з вялікай літары. 

Няхай светлая памяць аб гэтым таленавітым вучоным, педагогам з 
лепшымі чалавечымі якасцямі назаўсёды застанецца ў нашых сэрцах. 

Эмануіл Рыгоравіч Іофе, 
доктар гістарычных навук, 

прафесар БДПУ ІЛІЛ М. Танка 

> 

